
S C R I P T A

Numéro Scripta :  3951

Auteur(s) : Philippe III le Hardi, France (roi)

Bénéficiaire(s) : Renaud Barbou, bailli de Rouen [autre]

Genre d'acte : charte

Authenticité : non suspect

Datation : 1284, mars

Lieu d'émission : Paris

Action juridique : échange

Langue du texte :  latin

Analyse
Philippe [III], roi de France, donne à Renaud Barbou, bailli de Rouen, une rente annuelle de 50 livres tournois que
l’abbé et les moines de Saint-Ouen de Rouen devaient au roi, en échange de la rente annuelle de 50 livres sur 100
livres tournois que le bailli avait tenu par le don du roi dans la prévôté de Paris.

Tableau de la tradition

Éditions principales

a.   Delisle  Léopold, Cartulaire normand de Philippe-Auguste, Louis VIII, Saint-Louis et Philippe le Hardi, Caen,
Hardel (MSAN ; 16, 2e série, 6, p. 160-390), 1852, n° 1023, p. 265.

Texte établi d’après a

Philippus, Dei gratia, Francorum rex, universis presentes litteras inspecturis, salutem. Notum facimus, quod, cum
dilectus et fidelis noster Reginaldus Barbou, ballivus noster Rothomagensis, de centum libris turonensium annui
redditus, quas habet ex dono nostro in prepositura nostra Parisiensi, quinquaginta libras turonensium ratione
escambii nobis dimiserit et in perpetuum quietaverit, nos, pro predictis quinquaginta libris ab eodem Reginaldo
nobis, ut dictum est, dimissis et quitatis, eidem Reginaldo damus et concedimus quinquaginta libras turonensium
de redditu quem abbas et conventus sancti Audoeni Rothomagensis nobis debent ad duo scaccaria annuatim, ab
ipso et ejus heredibus suis (sic) sive successoribus, causam habituris ab ipso, tenendas in perpetuum, et etiam
possidendas. Volumus insuper et concedimus eidem Reginaldo, quod ipse dictas quinquaginta libras annui redditus
possit dare, vendere, tradere vel concedere dicti[s] abbati et conventui vel aliis personis ecclesiasticis vel religiosis,
in manu mortua tenendas et etiam possidendas. In cujus rei testimonium, nostrum presentibus litteris fecimus
apponi sigillum. Actum Parisius anno Domini Mº ducentesimo octogesimo tertio, mense marcio.


